
ТАҚРИЗИ 
муқарризи расмй ба диссертатсияи Маҷидов Абдулмаҷид 
Абдулҳамидович дар мавзуи «Таҳқиқи иқтисодӣ-омории бозори меҳнати 
минтақавӣ (дар мисоли вилояти Суғд)», ки барои дарёфти дараҷаи илмии 
номзади илмҳои иқтисодй аз рӯйи ихтисоси 08.00.08.01 - Омор пешниҳод 
гардидааст.

1. Мутобиқати диссертатсия ба ихтисосҳо ва самтҳои илм, ки аз рӯйи 

онҳо диссертатсия ба ҳимоя пешниҳод шудааст

Диссертатсияи Маҷидов Абдулмаҷид Абдулҳамидович дар мавзуи 

«Таҳқиқи иқтисодӣ-омории бозори меҳнати минтақавӣ (дар мисоли вилояти 

Суғд)» дар заминаи Феҳристи шиносномаҳои ихтисосҳои соҳаи иқтисодӣ аз 

рӯйи ихтисоси 08.00.08.01 - Омор, ки аз ҷониби КОА-и назди Президенти 

Ҷумҳурии Тоҷикистон тасдиқ гардидааст, таҳия шудааст. Диссертатсия ба 

бандҳои зерини шиносномаи ихтисоси 08.00.08.01 - Омор мутобиқ аст: 6. 

Вижагиҳои ташаккули ҳисоботи оморӣ аз рӯйи соҳаҳо, ҳудудҳои марзию 

маъмурӣ ва дигар бахшҳои фаъолияти хоҷагидорӣ; 11. Методҳои коркарди 

иттилооти оморӣ: таснифот ва гурӯҳбандӣ, методҳои таҳлили зуҳуроти 

иҷтимоию иқтисодӣ ва равандҳо, амсиласозии оморӣ, таҳқиқоти конюктураи 

иқтисодӣ, фаъолиятнокии тиҷоратӣ, ошкоркунии трендҳо ва даврҳо, 

ояндабинии инкишофи зуҳурот ва ҷараёнҳои иҷтимоию иқтисодӣ; 12. 

Методологияи мониторинги иҷтимоӣ ва иқтисодӣ, таъмини омории 

идоракунии сохторҳои маъмурию ҳудудӣ; андозагирии нобаробариҳои рушди 

ташкилоти ҳудудӣ; 16. Таҳқиқоти дақиқи омории бозтавлиди аҳолӣ, соҳаҳои 

ҷамъиятӣ, иқтисодӣ ва молиявии ҳаёти ҷамъиятӣ, ки ба ошкорнамоӣ, ченкунӣ, 

таҳлил, ояндабинӣ, моделсозии конюктураи таъсисёбанда ва коркарди 

вариантҳои ояндабинии тараққиёти корхонаҳо, ташкилотҳо, соҳаҳои 

иқтисодиёти Ҷумҳурии Тоҷикистон ва дигар давлатҳо пешбинӣ шудаанд.

2. Мубрам будани мавзуи диссертатсия

Мавзуи таҳқиқоти диссертатсионӣ дар шароити ҷаҳонишавӣ 

мубрамияти худро дучанд зиёд мекунад, зеро танзими нишондиҳандаҳои 

бозори меҳнат яке аз воситаи асосии таъмини рушди иқтисодиёти миллӣ ва 

беҳдошти сатҳи зиндагии аҳолӣ ба шумор меравад.

Таҳқиқи омории бозори меҳнати минтақавӣ саривақтӣ мебошад, зеро 

бозори меҳнати минтақа қисми ҷудонашавандаи бозори меҳнати миллӣ ба 

ҳисоб рафта, низоми муносибатҳои иҷтимоӣ-иқтисодиро дар ҳудудҳои 

алоҳида инъикос мекунад. Омӯзиш, таҳлил ва пешниҳоди назарияҳои илмӣ 

метавонад дар оянда на танҳо ба бозори меҳнати минтақавӣ, балки дар маҷмуъ 

ба бозори меҳнати мамлакат таъсири назаррас дошта бошад. Дар ин замина 

муаллиф пешниҳод намудааст, ки барои ноил шудан ба ҳадафҳои стратегии 

фаъолият ва рушди бозори меҳнат дар сатҳи минтақавӣ маҷмуи вазифаҳои 

зерин: муайян намудани самтҳои рушди бозори меҳнати минтақавӣ ҳамчун 

низом; муайян кардани нақши хоси ҳар як унсур ва зернизом дар стратегияи 

рушди муназзами бозори меҳнат; муайян кардани ҳаҷм ва усули тақсими 

захираҳо дар байни унсурҳо ва зернизомҳои бозори меҳнати минтақавӣ; 

назорат аз болои фаъолият ва рушди бозори меҳнати минтақавӣ ҳамчун низом 

ва чораҳои зерин: такмили идоракунии фаъолият; тақсимоти дақиқи вазифаҳо 

байни гурӯҳҳои алоҳидаи идоракунӣ тавассути таъсири пешрафти илмию 

техникӣ бояд ба инобат гирифта шавад.

Мавҷуд будани нобаробарӣ байни нишондиҳандаҳои бозори меҳнати 

ҷумҳурӣ муаллифро водор намудааст, ки мавзуи мазкурро мавриди таҳқиқи 

оморӣ қарор диҳад. Чунончи муаллиф иброз менамояд, вилояти Суғд 17,8% 

масоҳати мамлакатро ташкил намуда, дар соли 2021-ум шумораи аҳолии он 

2823,9 ҳазор нафар, зичии аҳолӣ 112,1 нафар дар як км2 ва захираҳои меҳнатӣ 

1652,2 ҳазор нафарро ташкил мекард, ки мутаносибан ин маълумотҳо дар 

ВМКБ 44,5% масоҳати мамлакат, шумораи аҳолӣ 231,4 ҳазор нафар, зичии 

аҳолӣ 3,7 нафар дар як км2 ва захираҳои меҳнатӣ ба 142,0 ҳазор нафар баробар 

аст.

Маврид ба зикр аст, ки таҳлили оморӣ ва арзёбии ҳолатҳо ва равандҳо 

дар бозори меҳнати минтақаҳо имконият медиҳад, ки механизмҳои таъсири 

онҳо ошкор, омилҳои ба самаранокии фаъолияти бозори мазкур 

таъсиррасонро пайдо ва самтҳои асосии рушд муайян шаванд. Бо мақсади ба 

танзим даровардани ин раванд, муаллиф чунин мешуморад, ки баробари дар 

сатҳи ҷумҳурӣ баррасӣ намудани масъалаҳои бозори меҳнат аз қабили 

ташкили ҷойҳои корӣ, бозомӯзӣ, омода намудани кадрҳо ва ғайра дар 

минтақаҳои алоҳидаи мамлакат вобаста ба имкониятҳои минтақа ҷиддӣ 

мавриди омӯзиш қарор дода шаванд.

Муаллиф дуруст қайд намудааст, ки самаранокии сиёсати шуғли аҳолии 

мамлакат бояд хусусияти хоси рушди иҷтимоӣ, иқтисодӣ ва демографии 

минтақаҳоро ба назар гирад. Барои таҳия ва татбиқи босамари он, дар маҷмуъ 

арзёбии объективии вазъияти бозори меҳнат ва минтақаҳои алоҳидаи он зарур 

аст. Дар воқеъ барои танзими бозори меҳнат пеш аз ҳама таҳияи барнома ва 

стратегияи илман асоснок лозим аст, ки хусусиятҳои иқтисодӣ-иҷтимоӣ, 

экологӣ, демографӣ ва ҷуғрофии минтақаро фарогир бошад.

Дар заминаи андешаҳои болозикр метавон мубрамияти мавзуи 

диссертатсияро тасдиқ намуд ва таҳқиқи омории нишондиҳандаҳои бозори 

меҳнатро бояд дар дигар минтақаҳои ҷумҳурӣ гузаронд, зеро ошкор намудани 

динамикаи тағйирёбӣ ва ояндабинии онҳо барои таҳияи барнома ва 

стратегияҳо мусоидат хоҳад кард.

З.Дараҷаи навгонии натиҷаҳои дар диссертатсия бадастомада ва 

нуқтаҳои илмие, ки барои ҳимоя пешниҳод мешаванд

Маврид ба зикр аст, ки диссертатсияи муаллиф дорои навгониҳо ва 

дастоварҳои илмии зиёд буда, мазмуни пурраи онҳо дар диссертатсия 

инъикос ёфтаанд.

Аз рафти таҳқиқи назариявию методӣ ва таҳлилҳои оморӣ, навгониҳои 

илмии зерин ҷудо гардидаанд, ки аҳаммияти муҳимми иқтисодӣ доранд:

> дар асоси таҳқиқи назарияҳои илмӣ мафҳуми омории бозори меҳнат 

ва бозори меҳнати минтақа дар шароити рушди иқтисоди минтақа таҳия карда 

шудааст, ки тибқи он бозори меҳнати минтақа воҳиди алоҳидаи маъмурӣ- 

ҳудудӣ таъриф гардида, бо хусусиятҳои миқдорӣ ва сифатии равандҳои 

иҷтимоӣ-иқтисодии заминаи хоҷагидорӣ, тахассусӣ, соҳавӣ-функсионалӣ, 

сохтори ҳудудии истеҳсолӣ ва иҷтимоӣ фарқ мекунад ва бояд дар макон ва 

замон шарҳ дода шавад;

> вазифаҳои асосии омӯзиши фаъолияти бозори меҳнати минтақа 

пешниҳод гардида, тибқи он самтҳои рушди бозори меҳнати минтақавӣ 

ҳамчун низом, нақши хоси ҳар як унсур ва зернизом дар стратегияи рутттди 

муназзами бозори меҳнат, ҳаҷм ва усули тақсими захираҳо дар байни унсурҳо 

ва зернизомҳои бозори меҳнати минтақавӣ муайян карда шуда, назорат аз 

болои фаъолият ва рушди бозори меҳнати минтақавӣ ҳамчун низом муҳим 

арзёбӣ мегардад. Ҳамзамон, нақшаи марҳилаҳои таҳқиқоти омории бозори 

меҳнати минтақа коркард гардида, низоми нишондиҳандаҳои омории он 

таҳия, гурӯҳбандӣ ва усулҳои ҳисоби онҳо дар шароити рушди иқтисодии 

минтақа пешниҳод шудааст;

> дараҷаи тағйирёбии нишондиҳандаҳои омори бозори меҳнати 

вилояти Суғд таҳқиқ гардида, ошкор шуд, ки нишондиҳандаҳои бозори меҳнат 

бештар аз ҳисоби сохтори захираҳои меҳнатӣ, сохтори даромади пулии 

хоҷагиҳои хонавода ва хусусиятҳои демографии минтақа, аз ҷумла сохтори 

ҷинсию синнусолии аҳолӣ, тақсимоти он вобаста ба ҷойи зист, шиддатнокии 

равандҳои муҳоҷират ва ғайра вобаста буда, таъсироти онҳо ба сатҳи 

некуаҳволии аҳолӣ таҳқиқ карда шудааст;

> тафовути нишондиҳандаҳои асосии бозори меҳнати минтақавӣ ва 

хусусиятҳои онҳо таҳқиқ гардида, тағйиротҳои назаррас дар сохтори бозори 

меҳнати минтақавӣ ошкор карда шудааст;

> шароиту омилҳои асосии таъсиррасон ба фаъолияти бозори меҳнати 

вилояти Суғд муайян карда шуда, модели регрессионӣ коркард ва ояндабинии 

нишондиҳандаҳои асосии бозори меҳнати вилояти Суғд гузаронида шуд.

Ҳамзамон, дар таҳқиқоти диссертатсионӣ мавқеи илмии муҳаққиқ дар 

сатҳи таҳқиқот нуқтаҳои ба ҳимоя пешниҳодшаванда фаро мегиранд, ки дар 

онҳо исботи натиҷаҳои амалии кори муҳаққиқро инъикос мекунанд:

> мафҳуми омории бозори меҳнат ва бозори меҳнати минтақа дар 

асоси таҳқиқи назарияҳои илмӣ таҳия карда шудааст;

> вазифаҳои асосии омӯзиши фаъолияти бозори меҳнати минтақа 

муайян шуда, нақшаи марҳилаҳои таҳқиқоти омории он коркард гардидааст. 

Низоми нишондиҳандаҳои омории бозори меҳнат таҳия, гурӯҳбандӣ ва 

усулҳои ҳисоби онҳо пешниҳод шудааст;

> тамоюли тағйирёбии нишондиҳандаҳои омори бозори меҳнати 

вилояти Суғд ошкор гардида, таъсироти онҳо ба сатҳи некуаҳволии аҳолӣ 

таҳқиқ карда шудааст;

> бозори меҳнати минтақавй дар пояи нишондиҳандаҳои асосӣ, 

дифференсиатсия карда шуда, хусусиятҳои онҳо баҳо дода шудаанд;

> маҷмуи шароит ва омилҳои таъсиррасон ба фаъолияти бозори 

меҳнати вилояти Суғд муайян ва ояндабинӣ шуда, модели иқтисодӣ-оморӣ 

коркард гардидааст.

4. Асоснокй ва эътимоднокии хулосаҳо ва тавсияҳои дар 

диссертатсия зикршуда.

Хулоса ва тавсияҳои диссертатсия илман асоснок буда, мазмун ва 

моҳияти онҳо пурра дар матни диссертатсия шарҳ дода шудааст.

Муаллиф хулоса мекунад, ки танҳо тавассути истифодаи усулҳои оморй, 

таҳқиқи нишондиҳандаҳои бозори меҳнат афзалиятнок буда, имконият 

медиҳад, ки бартариятҳо ва тафовути ҷойдоштаро байни нишондиҳандаҳои 

бозори меҳнат ошкор ва муқоисаи минтақавии онҳоро ба роҳ монем. Воқеан 

андешаи муаллиф дуруст аст, зеро бозори меҳнат фарогири муносибатҳои 

иқтисодӣ, иҷтимоӣ, ҳуқуқӣ ва равонӣ буда, тахдили маҷмуии он танҳо 

тавассути усулҳои оморӣ имконпазир мебошад.

Муаллиф дар диссертатсия асоснок намудааст, ки таҳқиқоти омории 

бозори меҳнати минтақа бояд се марҳиларо дар бар гирад, ки марҳилаи аввал 

фарогири масъалаҳои зерин мебошад: ташаккули таъминоти иттилоотию 

таҳлилӣ; муайян кардани самтҳо ва усулҳои таҳлил; асоснокӣ ва ташаккули 

низоми нишондиҳандаҳо; муайян кардани омилҳои беруна ва дохилӣ; 

гурӯҳбандии хатарҳои иҷтимоӣ аз рӯйи натиҷаҳои таъсир. Пешниҳодҳои 

болозикр асоснок буда, натиҷаи илмӣ ба шумор мераванд.

5. Аҳаммияти илмӣ, амалй, иқтисодӣ ва иҷтимоии натиҷаҳои 

диссертатсия бо нишон додани тавсияҳо оид ба истифодаи он

Аҳаммияти илмию назариявии таҳқиқот дар он мебошад, ки баъзе 

муқаррароти диссертатсия дар самти таҳияи барнома ва стратегияҳо ҷиҳати 

танзими нишондиҳандаҳои бозори меҳнати минтақавӣ истифода гарданд. 

Ҳамзамон, дар диссертатсия истифодаи усулҳои оморӣ дар таҳқиқи 

нишондиҳандаҳои бозори меҳнати минтақа пешниҳод шудааст, ки на танҳо 

дар ҷараёни таълим инчунин дар фаъолияти амалӣ мавриди истифода қарор 

гирифта метавонанд.

Маврид ба зикр аст, ки муқаррароти асосӣ ва тавсияҳои дар 

диссертатсия пешниҳодгардида метавонад аз ҷониби Вазорати меҳнат, 

муҳоҷират ва шуғли аҳолии Ҷумҳурии Тоҷикистон барои мақсадҳои 

танзимкунии бозори меҳнати минтақаҳои ҷумҳурӣ истифода гарданд. Татбиқи 

муқаррароти таҳиягардида дар таҳқиқи иқтисодӣ-омории бозори меҳнати 

минтақа, инчунин дар мактабҳои олӣ, ҳангоми омӯзиши фанҳои «Омори 

бозори меҳнат», «Омори иҷтимоӣ» ва «Омори иқтисодӣ» истифода шуда 

метавонад.

Дар муқаддимаи диссертатсия мубрамият ва зарурати баргузории 

таҳқиқоти диссертатсионӣ собит гардида, дараҷаи азхудшудаи масъалаи илмӣ 

ва заминаҳои назариявию методологии таҳқиқоти диссертатсионӣ пешниҳод 

шудааст. Ҳадаф, объект ва мавзуи таҳқиқот муайян карда шуда, навгониҳои 

илмӣ ва аҳаммияти амалии таҳқиқот кушода дода шудааст.

Дар боби якуми диссертатсия - «Асосҳои назариявӣ ва методии таҳқиқоти 

омории бозори меҳнати минтақавӣ», ҷанбаҳои назариявии таҳқиқоти омории 

бозори меҳндт ва муаммоҳои он дар шароити рушди иқтисоди минтақа баррасӣ 

гардидааст. Ҳамзамон дар боби мазкур манбаъҳои маълумот ва марҳилаҳои 

таҳқиқоти омории нишондиҳандаҳои бозори меҳнат дар сатҳи минтақавӣ таҳия 

шуда, низоми нишондиҳандаҳои бозори меҳнат ва усулҳои таҳқиқи омории онҳо 

коркард гардидаанд.

Дар боби мазкур мубрамияти мавзуъ дар асоси санадҳои меъёрию ҳуқуқӣ 

асоснок гардида, сабаби таҳқиқи нишондиҳандаҳои бозори меҳнати вилояти 

Суғдро шарҳу тавзеъ додааст. Муаллиф қайд мекунад, ки вилояти Суғд аз рӯйи 

мавқеи ҷуғрофӣ, нишондиҳандаҳои шуғл ва бекорӣ, фаъолияти минтақаҳои 

озоди иқтисодӣ, нисбат ба дигар минтақаҳо афзалият ва тафовут дорад. 

«Хусусияти хоси вилоят дар он аст, ки ҷиҳати ҷалби сармоягузориҳои 

дохилию хориҷӣ ва татбиқи онҳо дар бунёди инфраструктураи саноатӣ, 

хизматрасонӣ, кишоварзӣ ва дигарҳо пешсаф мебошад». Бинобар ин бозори 

меҳнати минтақаи мазкур дорои модели равшан ва возеҳ буда, сатҳи зиндагии 

аҳолии ин минтақа аз ҳисоби шуғли бештари аҳолӣ сол то сол беҳтар шуда 

истодааст (саҳ. 15)

Дар заминаи назарияҳои олимони ватанию хориҷӣ муаллиф мафҳуми 

омории бозори меҳнатро чунин шарҳ медиҳад, ки қобили қабул мебошад: 

«Бозори меҳнат» - яке аз ҷузъиёти мураккаби иқтисодиёт буда, дар худ як 

қатор нишондиҳандаҳои иҷтимоӣ, иқтисодӣ, демографӣ ва ҳуқуқиро фарогир 

аст, ки бештари онҳо байни ҳамдигар алоқамандии зич доранд. Маҳз бозори 

меҳнат яке аз категорияҳои асосии тавсифкунандаи вазъияти иҷтимоӣ- 

иқтисодӣ, хусусиятҳои рушди минтақаҳо аз ҷумлаи таркибдиҳандаҳои 

инноватсионӣ ба шумор меравад (саҳ. 21).

Ҳамзамон, муаллиф шарҳи бозори меҳнати минтақавиро пешниҳод 

намудааст, ки дар шароити муосир қобили қабул мебошад. Ба андешаи 

муаллиф бозори меҳнати минтақа қисми ҷудонашавандаи бозори меҳнати 

миллӣ ба ҳисоб меравад, ки низоми муносибатҳои иҷтимоӣ-иқтисодиро дар 

ҳудудҳои алоҳида инъикос намуда, ҳамаи давраҳои таҷдиди қувваи кориро 

вақте фаро мегирад, ки кори ҷамъиятӣ зери таъсири муносибати талабот ва 

таклифоти қувваи корӣ, вазъи бозор, низоми шарикии иҷтимоӣ, ҳуқуқӣ, 

меъёрҳои ахлоқӣ-этникӣ ва анъанаҳои миллӣ қарор дорад (саҳ.22).

Дар боби мазкур муаллиф нақшаи стратегия ва вазифаҳои асосии 

омӯзиши фаъолияти бозори меҳнат дар минтақаро ҳамчун низом пешниҳод 

намуда, қисмҳои таркибдиҳандаи онро пурра шарҳ додааст, ки ин ҳолати 

сифати таҳқиқоти диссертатсиониро беҳтар намудааст (саҳ. 38).

Дигар бартарии хоси боби мазкур дар он аст, ки муаллиф нақшаи 

марҳилаҳои таҳқиқоти омории бозори меҳнати минтақаро пешниҳод 

намудааст, ки мантиқан дуруст аст (саҳ.40).

Дар саҳифаи 42 диссертатсия муаллиф 10 гурӯҳи нишондиҳандаҳои 

асосии бозори меҳнат дар сатҳи минтақавиро пешниҳод намуда, 

коэффитсиентҳои ҳисоби нишондиҳандаҳои бозори меҳнатро таҳия 

намудааст, ки дар таҳқиқоти муҳаққиқони самти иқтисодиёт метавонад васеъ 

истифода гарданд (саҳ.43-60).

Дар боби дуюми диссертатсия - «Таҳқиқи омории вазъи бозори меҳнат дар 

вилояти Суғд», таҳлили омории тағйирёбии нишондиҳандаҳои бозори меҳнат 

дар вилояти Суғд гузаронида шудааст. Ҳамзамон, муқоисаи минтақавии 

нишондиҳандаҳои асосии бозори меҳнати Ҷумҳурии Тоҷикистон ва таҳлили 

омории онҳо баррасӣ гардида, таҳқиқи омории шароит ва омилҳои таъсиррасон 

ба нишондиҳандаҳои бозори меҳнати вилояти Суғд гузаронида шудааст. Дар 

боби мазкур тағйирёбии сохтори қувваи корӣ дар вилояти Суғд барои солҳои 

2014-2021 дар асоси истифодаи бузургиҳои нисбӣ таҳқиқ гардида, маълум 

гардидааст, ки аз рӯйи нишондиҳандаи мутлақ қувваи корӣ ва шуғл сол то сол 

дар минтақа афзоиш ёфта, бекории расмӣ баръакс коҳиш меёбад (63).

Омили дигари муҳимми ба бозори меҳнат таъсиррасон, ки ба бозори 

меҳнат таъсир мерасонад, сохтори даромади пулии аҳолӣ ба шумор меравад, 

ки дар диссертатсия мавриди таҳқиқ қарор гирифтааст (саҳ.67). Аз рафти 

таҳқиқ муайян шудааст, ки дар соли 2021 сохтори даромадҳои пулии аҳолии 

вилояти Суғд тағйир ёфтааст. Чунончи, ҳиссаи пардохтҳои иҷтимоӣ, даромад 

аз моликият ва фурӯши мулки ғайриманқул ва дигар даромадҳои пулӣ 

мутаносибан 3,5, 4,29 ва 1,6 банди фоизӣ зиёд, даромадҳои меҳнатӣ, даромад 

аз хоҷагии ёрирасони шахсӣ мутаносибан - 3,5 ва - 5,9 банди фоизӣ коҳиш 

ёфтааст. Дар ин замина, муаллиф хулоса намудааст, ки коҳишёбии даромади 

хоҷагиҳои ёрирасони шахсӣ аз зиёдшавии ҳиссаи даромадҳо аз фаъолияти 

тиҷоратӣ вобаста буда, ба гароншавии маҳсулоти кишоварзӣ ва таъмини 

амнияти озуқаворӣ таъсири манфӣ мерасонад (саҳ. 68).

Дар боби мазкур гурӯҳбандии шумораи миёнаи кормандони кироя дар 

заминаи маълумотҳои музди миёнаи кормандони корхонаҳо ва ташкилотҳо аз 

рӯйи соҳаҳои иқтисодиёт дар вилояти Суғд гузаронида шуда, бо истифода аз 

усулҳои оморӣ ба монанди усули бузургиҳои миёна, миёнаи таркибӣ, 

нишондиҳандаҳои вариатсионӣ, коэффитсиенти Ҷинӣ ва Лоренс ва дигар 

усулҳо таҳлил карда шудааст, ки бамаврид мебошад (70-77).

Дар диссертатсия коэффитсиенти вакансия дар бозори меҳнати вилояти 

Суғд таҳқиқ шуда, маълум гардидааст, ки соли 2021-ум 258 нафар ба як ҷойи 

холиро ташкил кард, ки нисбат ба соли 2014-ум 37 нафар ё 12,5% коҳиш 

ёфтааст. Афзоиши миёнаи мутлақи он наздики 5,3 нафар ва суръати 

барзиёдшавии миёнаи он -1,9%-ро ташкил намудааст. Ин нишондиҳанда дар 

сатҳи ҷумҳурӣ соли 2021 нисбат ба соли 2014 тамоюли камшавӣ дошта, 25 

нафар ё 11 % коҳиш ёфтааст. Дар ин робита, муаллиф чунин хулоса намудааст, 

ки ҳолати мазкур нисбатан аз он вобаста аст, ки сол то сол дар сатҳи ҷумҳурӣ 

суръати афзоиши аҳолии қувваи корӣ нисбат ба қувваи кории дар иқтисодиёт 

истифоданашуда камтар мебошад.

Бо мақсади ба эътидол овардани ин масъала, пешниҳод гардидааст, ки 

аз рӯйи имкониятҳои буҷети минтақа бояд дастгирии иҷтимоии шахсони 

муваққатан бекор зиёд карда шавад. Г арчанде ки солҳои охир афзоиши ҳиссаи 

чунин пардохтҳо ба назар мерасад, аммо бо назардошти қобилияти харидории 

асъори миллӣ нисбатан кам аст (саҳ.83).

Пас аз таҳқиқи омилҳои таъсиррасон ба нишондиҳандаҳои бозори 

меҳнат муаллиф ба чунин хулоса омадааст, ки таъсироти афзоиши 

нишондиҳандаҳои таваллуд ва қувваи корӣ ба бозори меҳнати минтақа 

назаррас намебошад, зеро ин нишондиҳандаҳо сол то сол дар минтақаҳои 

ҷумҳурӣ тамоюли коҳишёбӣ доранд. Аз дигар тараф муҳоҷирати меҳнатӣ 

барои бозори меҳнат бештар нишондиҳандаи натиҷавӣ дониста мешавад, зеро 

аз сабаби набудани ҷойи кори мувофиқ, музди меҳнати ғайриқаноатбахш ва 

дигарҳо сурат мегирад. Дар ин замина шуғли ғайрирасмӣ (сохтмон, 

хизматрасонии нақлиётӣ, муҳоҷирати меҳнатии берунмарзӣ) зиёд гардида, 

ҳиссаи қувваи кории истифоданашуда афзоиш меёбад (саҳ. 109).

Дар боби сеюми диссертатсия - «Моделсозии иқтисодӣ-омории 

нишондиҳандаҳои бозори меҳнати вилояти Суғд», истифодаи моделҳои 

иқтисодӣ-оморӣ дар таҳқиқи нишондиҳандаҳои бозори меҳнати вилояти Суғд 

таҳия шуда, ояндабинии ишондиҳандаҳои бозори меҳнати вилояти Суғд ва 

натиҷаҳои онҳо арзёбӣ гардидааст.

Дар боби мазкур нишондиҳандаҳои бозори меҳнати вилояти Суғд бо 

усулҳои экстрополятсия, функсияи хаттӣ, функсияи экспоненсиалӣ ва 

муодилаи хатти рост ояндабинӣ гардидааст (саҳ. 136-149). Аз рафти 

ояндабинӣ маълум гардидааст, ки ба ҳисоби миёна шумораи захираҳои 

меҳнатӣ дар соли 2027 то 1736030 нафар расиданаш мумкин аст.

Дар қисмати хулосаи диссертатсия натиҷаҳои асосии илмӣ ҷамъбаст 

гардида, тавсияҳои мушаххаси муаллиф оид ба истифодаи амалии натиҷаҳо ва 

ҳалли муаммоҳои дар диссертатсия баррасигардида, оварда шудаанд.

6. Нашри натиҷаҳои диссертатсия дар маҷаллаҳои

тақризшавандаи илмӣ:

Асарҳои интишоршудаи муаллиф, иқтибосҳои илмӣ ва хулосаву пешниҳодҳои 

дар диссертатсия ҷой доштаро дар худ инъикос намудаанд. Аз руйи натиҷаҳои 

таҳқиқот 11 мақола (дар ҳаҷми 4,2. ҷ.ч. нашр гардидааст) аз инҳо 7 мақола дар 

маҷаллаҳои (нашрияҳои) илмии тақризшавандаи Ҷумҳурии Тоҷикистон чоп 

шудаанд.

7. Мутобиқати барасмиятдарории диссертатсия ба талаботҳои 

Комиссияи олии аттестатсионии назди Президенти Ҷумҳурии

Тоҷикистон

Диссертатсияи Маҷидов А.А. ба талаботи бандҳои Тартиби додани 

дараҷаи илмӣ (қарори Ҳукумати Ҷумҳурии Тоҷикистон аз 30 июни соли 2021 

№267) ҷавобгӯй мебошад. Муқаддима, мубрамии мавзуи таҳқиқот, дараҷаи 

таҳқиқоти мавзуи илмӣ, робитаи таҳқиқот бо барномаҳо (лоиҳаҳо) ва 

мавзуъҳои илмӣ, мақсади таҳқиқот, вазифаҳои таҳқиқот, объекти таҳқиқот, 

мавзуи таҳқиқот, навгониҳои илмии таҳқиқот, аҳаммияти назариявӣ ва амалии 

таҳқикот, нуқтаҳои ба ҳимоя пешниҳодшаванда, дараҷаи эътимоднокии 

натиҷаҳо, мутобиқати диссертатсия ба шиносномаи ихтисоси илмӣ, саҳми 

шахсии довталаби дараҷаи илмӣ дар таҳқиқот, интишорот аз рӯйи мавзуи 

диссертатсия, сохтор ва ҳаҷми диссертатсия ба таври мукаммал моҳияти 

диссертатсияро дар бар гирифта, асосҳои илмӣ ва амалии онро дар сатҳи 

зарурӣ инъикос менамоянд.

8. Камбудиҳои таҳқиқоти диссертатсионй

Дар баробари муваффақияту комёбиҳои таҳқиқоти диссертасионӣ 

ҳамзамон, як қатор камбудию норасоиҳо дар диссертатсия ба назар мерасанд, 

ки ислоҳи онҳо хусусияти тавсиявӣ доранд.

1. Дар қисмати назариявии таҳқиқоти диссертатсионӣ муаммоҳои 

бозори меҳнати минтақавӣ, хусусан бозори меҳнати вилояти Суғд бештар 

мавриди таҳқиқ қарор гирифта, роҳҳои бартараф намудани онҳо пешниҳод 

нашудааст.

2. Дар зербоби 1.2. диссертатсия, ки “Манбаъҳои маълумот ва 

марҳилаҳои таҳқиқоти омории нишондиҳандаҳои бозори меҳнат дар сатҳи 

минтақавӣ” номгузорӣ гардидааст, хуб мешуд агар бо назардошти гузариши 

иқтисодиёт ба иқтисодиёти рақамӣ, манбаи иттилооти оморӣ оид ба 

нишондиҳандаҳои бозори меҳнати минтақавӣ коркард ва таҳия мегардид.

3. Агар муаллиф дар бозори меҳнати вилояти Суғд таҳқиқоти интихобӣ 

гузаронида, вазъи бозори меҳнатро ошкор мекард боз ҳам сифати кори илмӣ 

беҳтар мешуд, зеро муқоисаи маълумотҳои аз натиҷаи мушоҳидаи интихобӣ 

бадастовардашуда бо маълумотҳои расмӣ як самти таҳқиқоти оморӣ ба шумор 

меравад ва муқоисаи онҳо натиҷаи хуб медиҳад.

4. Гарчанде ки дар диссертатсия як қатор омилҳои таъсиррасон ба 

монанди омилҳои демографӣ, иқтисодӣ, иҷтимоӣ қисман таҳлил гардидаанд, 

хуб мешуд доираи васеи омилҳо таҳиқ мегардид, зеро ба вазъи бозори меҳнат 

омилҳои зиёд ба монанди ҳуқуқӣ, сиёсӣ, табиӣ ва ғайраҳо таъсиррасон 

мебошанд.

5. Дар матни диссертатсия баъзе ғалатҳои имлоӣ ба назар мерасанд, ки 

ислоҳи онҳо ба сифати диссертатсия таъсири мусбат мерасонад.

Эроду дархости болозикр характери тавсиявӣ дошта, сатҳи назариявию 

амалии таҳқиқоти диссертатсиониро коҳиш намедиҳад. Дар маҷмуъ 

диссертатсия таҳқиқоти баитмомрасидаи илмӣ буда, мустақилияти унвонҷӯро 

дар ҳалли муаммоҳо оид ба бозори меҳнати минтақавӣ нишон медиҳад.

9. Хулосаи умумй доир ба диссертасия

Дар умум, таҳқиқоти диссертатсионӣ аз нигоҳи муқарризи расмӣ дар 

сатҳи баланди илмию амалӣ иҷро шудааст.

Маврид ба зикр аст, ки диссертатсияи Маҷидов Абдулмаҷид 

Абдуҳамидович ба талаботҳои КОА назди Президенти Ҷумҳурии Тоҷикистон 

доир ба диссертатсияи номзадӣ аз рӯйи ихтисоси 08.00.08.01 - Омор ҷавобгӯ 

буда, муаллифи он сазовори дараҷаи илмии номзади илмҳои иқтисодӣ аз рӯйи 

ихтисоси болозикр мебошад.

Профессори кафедраи идоракунии 
давлатию маҳалии Донишгоҳи 
байналмиллалии сайёҳӣ ва 
соҳибкории Тоҷикистон, 
доктори илмҳои иқтисодӣ Ҷурабоев Ғ.Ҷ.

Имзои Ҷурабоев Ғ.Ҷ.-ро тасдиқ м 
Сардори раёсати кадрҳо ва корх(6и 
Донишгоҳи байналмиллалии 
соҳибкории Тоҷикистон Ҷураев Ш.Н.

Суроға: 734055, Ҷумҳурии Тоҷикистон|ш.'-Дӯп1анбе, хиёбони Борбад 48/5. 
Тел: (+992) 93-436-90-60; Е-таП: §а£игрп51@таП.ги

